
XITATIMENTE XA NHLANGANELO XA VUHANGALASAMAHUNGU
VUTAMELATIMALI TA TIKO NA VUKORHOKERI BYA XIBALO BYA AFRIKA-DZONGA 
EKA HUMESO WA EDIXINI YA LEMBE YA VU 18 YA TIHLAYOHLAYO TA XIBALO
PRETORIA, RAVUNTLHANU TI 05 N'WENDZAMHALA 2025

Vutamelatimali ta Tiko na Vukorhokeri bya Xibalo bya Afrika-Dzonga swi humesile hi nhlanganelo edixini ya vu 18 ya lembe ya xiviko xa Tihlayohlayo ta Xibalo. Edixini ya 2024 yi katsakanya nhlengeleto wa mali ya tiko ya xibalo na vuxokoxoko bya ntlheriso wa xibalo eka malembexibalo ma 2021 ku fikela 2024, ku katsa na malembe ma swa timali ma 2020/21 ku fikela 2024/25.

Hi ku aka masungulo mo tiya eka nkulo wa timali ta tiko ta xibalo ta nkarhi wo leha, SARS yi ya emahlweni yi hakela xiphemu lexikulu xa ntirhisomali wa mfumo. I vulawuri byo hlengeleta xibalo bya rixaka laha xileriso xa yona ku nga ku ndlandlamuxa ndhavuko wa vulandzelelanawu bya muhakelaxibalo no fambisa nxaviselano entlulweni wa mindzelekano.  Mihlengeleto ya xibalo yi engetelekile ku sukela eka R113.8 billion hi 1994/95, ku ya eka R1 855.3 billion hi 2024/25, eka mpimo wa nkulo wa lembe lowu vuyelelaka wa 9.8% na mpimoxikarhi wa mpimaxiave wa xibalo-eka-GDP wa 22.3%.  Eka lembe ra swa timali ra 2024/25, SARS yi hlengeletile R2.3 trillion eka mali ya tiko ya xibalo ya giroso (R147.0 billion kumbe 6.9% ku tlula hi 2023/24); swibalo leswi vuyiseriweke swi durha R447.3 billion (R33.4 billion kumbe 8.1% ku tlula lembe leri nga hundza); mali ya ya tiko ya xibalo leyi nga nete yi vi le ntsengo wa R1.9 trillion (R114.4 billion kumbe 6.6% ku tlula lembe leri nga hundza).  

Hi 2024/25 nkulo eka nete ya Xibalo xa Malinghena xa munhu yena n'wini (PIT) a wu ri ngopfungopfu hi tanihi mbuyelo wa nkulo wa le henhla ka inifulexini eka tisekithara ta Vulamuri bya swa Timali, Ndzindzakhombo, Nxaviso wa Tinhundzu na Misava na Vukorhokeri bya Mabindzu na Vaaki, xibalo-hi-ku-ya-hi-muholo (PAYE) xa Vukorhokeri bya Munhu na swa Vanhu na Vaaki, ku katsa na mivuyelo ku suka eka mihumeso ya Potombirhi. Eka lembe ra swa timali ra 2025/25, mihlengeleto ya Xibalo xa Nkarhinyana ya Xibalo xa Malinghena xa Khampani (CIT) leyi a yi ri henhla ka lembe leri nga hundza naswona laha nkulo a wu ri mayelana na sekithara ya Vulamuri bya swa Timali, Ndzindzakhomo, Nxaviso wa Tindlu na Misava na Vukorhokeri bya Mabindzu na Vaaki, leyi papamaleke hi mibindzulo leyi antswisiweke. Hi hambano, sekithara ya Migodi na Rikhwara yi yile emahlweni yi khwanyana swinene hi mhaka ya mixavo ya le hansi ya swixavisiwa. Nkulo wa Xibalo xa Mixavo (VAT) ya Laha Tikweni eka lembe ra swa timali ra 2024/25 wu fambisiwile hi antswiso wa mavonelo ma vatirhisi, mipimo ya le hansi ya ntswalo, inifulexini leyi khomiweke, na mihumeso ya nkarhi wu nga se fika ya nkwama wa phenxeni, hinkwaswo leswi swi seketele ntirhiso wa le mindyangwini eka kotara yo hetelela ya 2025.  

Ntlakuko wo anama eka xibalo wu nga tlhela wu averiwa eka maqhinga lama ndlandlamuxiweke na ntirhiso wo tinyiketela wa matshalatshala ma vulandzelelanawu. Minghenelelo ya Phurogireme ya Vulandzelelanawu ya SARS yi tumbuluxile R304.0 billion eka xibalo xa vulandzelelanawu loko ku fananisiwa na R260.5 billion leyi tumbuluxiweke hi 2023/24, ku fungha engetelo wa 16.7% wa lembe-eka-lembe. Xiphemu xa xibalo lexi xi nga averiwa eka mapfhumba mo hlengeleta khexe, lama veke na ntsengo wa R156.1 billion. Maqhinga mo sivela mpfuto wa xibalo ma hoxile xandla hi R147.9 billion yin'wana. 

Tinomborokulu eka xiviko xa Tihlayohlayo ta Xibalo ta 2025:

· Kavanyisa ka 1 ka xiviko ku kombisa leswaku Xibalo xa Malinghena xa Munhu yena n'wini (PIT) xi tshama xi ri xihoxaxandla lexikulu eka timali ta tiko ta xibalo na avelo wa hoxaxandla wa 39.5%. Mpimaxiave wa xibalo-eka-GDP wu kombisile engetelo ku sukela eka 22.3% hi 2020/21 ku ya eka 25.1% hi 2024/25. Nhlengeleto wa hakelo ya mpimaxiave wa xibalo wu hungutekile ku suka eka 2020/21 ku ya eka 0.72% hi 2024/25. 

· [bookmark: _Hlk183708955]Eka Kavanyisa ka 2 ka nkandziyiso,  switiviwa swi hlavutela leswaku hi ti 31 Nyenyakulu 2024, rhejisitara ra PIT ri kurile hi lembe hi 4.3% ku ya eka 27.1 million wa vanhu. Nhlayo ya vanhu leyi languteriweke ku rhumela mitlheriso ya Xibalo xa Malinghena i 7.7 million eka lembexibalo ra 2024. Xibalo xa malinghena, tindhawu, tihlayo ta vanhu, na mixopaxopo yin'wana ya mihlahluvo ya vahakelaxibalo lava hlahluviweke hi ti 26 Mhawuri 2025 eka lembexibalo ra 2024 swi kombile leswaku:
· 2 929 742 (38.0%) wa vahakelaxibalo lava hlahluviweke va tsarisiwile eGauteng.
· 970 892 (36.0%) wa vahakelaxibalo lava hlahluviweke a va tshama (eMasipalakulu) wa Johannesburg Metro naswona va hakerisiwile xibalo eka nhlayoxikarhi ya malinghena leyi hakerisiweke xibalo ya R480 318.
· 2 061 259 (26.7%) wa vahakelaxibalo lava hlahluviweke a va ri exikarhi ka malembe ma 35 ku ya eka 44 hi vukhale.
· 4 064 846 (52.7%) wa vahakelaxibalo lava hlahluviweke a ku ri va xinuna; 2 612 042 (46.8%) a ku ri va xisati; (0.5%) leyi nga sala a yi boxiwangi hi ku ya hi rimbewuntolovelo.
· Tihakelo eka timali ta nchipo (phenxeni, timali ta vuhlayiselo na anyuwithi ya nchipo) a ku ri avelo lowukulu wa misuso eka R278.7 billion 983.7%) ya misuso hinkwayo leyi hlahluviweke.
· Vahakelaxibalo lava hlahluviweke va vikile nhlayoxikarhi ya malinghena leyi hakerisiwaka xibalo ya R2.7 trillion na xikweleti xa xibalo xa R563.3 billion. Mpimoxikarhi wa mpimo wa xibalo a ku ri 20.8% loko ku fananisiwa na 21.1% eka lembexibalo leri nga hundza.

· Tihlayohlayo ta Xibalo xa Malinghena xa Khampani (CIT) eka Kavanyisa ka 3 ti hlavutela leswaku ehenhla ka 1 228 437 wa tikhampani leti hlahluviweke hi ti 31 Mhawuri 2025 eka lembexibalo ra 2023, 21.7% yi tivisile malinghena ya kahle leyi hakerisiwaka xibalo, 54.0% yi vi le na malinghena leyi hakerisiwaka xibalo leyi ringanaka na ziro naswona 24.3% leyi saleke yi vikile ndzahlekelo lowu hlahluviweke. Eka tikhampani leti hlahluviweke, 630 wa tikhampani letikulu (0.2% ya tikhampani leti nga na malinghena ya kahle leyi hakerisiwaka xibalo) ha yin'we ti vi le na malinghena leyi hakerisiwaka xibalo yo tlula R200 million naswona ti ve na vutihlamuleri bya 59.6% eka CIT leyi hlahluviweke. Sekithara ya Vulamuri bya swa timali, Ndzindzakhombo, Nxaviso wa tindlu na misava, na Vukorhokeri bya Mabindzu swi hoxile xandla hi 279 525 (22.8%) ya tikhamphani leti hlahluviweke naswona ti hoxile xandla hi 37.1% ya CIT leyi hlahluviweke, leswi hoxeke xandla hi la ku kulu exikarhi ka tisekitara hinkwato.

· Kavanyisa ka 4 ku kombisa leswaku hi 2024/25, ku ve na 900 285 wa vaxavisi lava titsariseleke Xibalo xa Mixavo (VAT), lava 496 858 (55.2%) a va ri ku tirheni. Eka vaxavisi va VAT lava nga ku tirheni, 82.5% a ku ri tikhampani na tikhoporexini to pfaleka. Vaxavisi lava va hoxile xandla hi 93.8% eka tihakelo ta VAT ya Laha Tikweni no amukela 93.3% ya mivuyiselo ya VAT leyi hakeriweke. Hambileswi vanhu hi voxe (vinyi va mabindzu) va nga 11.5% ya vaxavisi va VAT lava hanyaka, va hoxile xandla hi 1.9% ya tihakelo ya VAT ya Laha Kaya no amukela 0.7% ya VAT leyi vuyiseriweke.

· Tanihileswi swi koxometiweke ha kona eka Kavanyisa ka 5, Ntundzo wa VAT na Mixakaxibalo ya Khasitomo swi hoxile xandla hi 14.1% na 4.1% eka Mali ya Tiko ya Xibalo Hinkwayo, hi ku landzelelana.  Eka nhlayoxikarhi, swihlovo leswi swa xibalo swi hoxile xandla hi 18.2% eka Mali ya Tiko ya Xibalo Hinkwayo, leyi a yi ri henhla ka nhlayoxikarhi ya 18.0% leyi kumiweke ehenhla ka malembe ma swa timali lama nga hundza. Xifambisikulu xa Ntundzo wa VAT a ku ri Michini na Tielekitironiki eka 27.0%, lokohiletlhelo Mimovha, Swihahampfhuka na Swikepe swi hoxile xandla eka xiphemu lexikulu xa Mixakaxibalo ya Khasitomo hi mitundzo yo tala leyi sukaka ngopfu eChina.  

· Xohetelela, Kavanyisa ka 6 ku tirhana na swibalo swin'wana na mihlengeleto, swo fana na Xibalo xa Mivuyelo ya Xuma (CGT), Muxakaxibalo wa Hundziso, Rhoyalithi ya Swikumiwa swa Mafurha na Swicelwa (MPRR), tihakelo ta Nhlangano wa Khasitomo wa le Dzongeni wa Afrika (SACU) na mivuyiselo ya Dizele. 

· Tihakelo ta MPRR hi vatsavuri ti khwanyanile hi R5.3 billion (33.4%) ku suka eka R16.0 billion ku ya eka R10.6 billion hi 2024/25 hikwalaho ka ku chika lokukulu eka mixavo ya swixavisiwa, ngopfungopfu tiPGM, Nsimbhi Nhumbu na Malahla. Nkhwanyano lowu a wu nga nyanyangi hikwalaho ka mixavo ya Nsuku, leyi hungutekeke hi ku hetiseka nchiko wa tihakelo ta MPRR. 

· Mayelana na malulamiselo ma SACU, Afrika-Dzonga ri hoxile xandla hi 97.1% eka Customs Revenue Pool (CRP) hi 2024/25, loko ku fananiwa na 9.5% hi 202/24. CRP ya 2024/25 ya R143.3 billlion yi kurile hi R11.9 billion (9.1%) loko ku fananisiwa 2023/24, yi seketeriwile hi engetelo wa mitundzo ya mimovha, michini, tielekitironiki, swiambalo, titanghu, biya na swipiriti. Mikavelo leyi amukeriweke hi Afrika-Dzonga hi 2024/25 yi vi le ntsengo wa 81.4 billion (R79.7 billion eka lembe leri nga hundza) leyi ringanaka na 47.5% ya R171.3 billion ya revenue pool ya tiko hinkwayo leyi averiweke ya (50.0% ya R159.5 billion eka lembe leri nga hundza). Xiphemu xa Botswana, Eswatini (khale ka Swaziland), Lesotho na Namibia (leswi hi nhlanganelo swi vuriwaka BELN) xi ve ntsengo wa R89.8 billion (52.5%).

Xiviko xa Tihlayohlayo ta Xibalo na matsalwa mo seketela swa 2025 swa kumeka eka webusayiti ya SARS na Vutamelatimali ta Tiko eka www.sars.gov.za na www.treasury.gov.za.

SARS na Vutamelatimali ta Tiko swi amukela mavonelo na swiringanyeto ku sukela eka mani na mani. U komberiwa ku swi rhumela hi imeyili eka taxstatistics@sars.gov.za.

Ku fikelela pheji leri hi tindzimi to hambana, tlilika eka tilinki leti nga laha hansi: 
· IsiZulu
· Sesotho
· Afrikaans
· Sepedi
· Xitsonga

MAKUMU
Swivutiso: Vuhangalasamahungu bya SARS: sarsmedia@sars.gov.za 
Yuniti ya Vuhlanganisi ya Vutamelatimali ta Tiko: media@treasury.gov.za kumbe bela riqingho eka 012 315 5000

